
La acuile dal Fridl su lis maiis dal Udin graciis ae
colaborazion cu la ARLeF

Il simbul storic dal Fridl sul training kit 2026/27 de Udinese Calcio intal an dal
130m inoval dal club.

La gnove stagjon de Udinese Calcio si vierg tal segn de identitat furlane. Graciis ae
colaborazion cu la ARLeF — Agjenzie regjonal pe lenghe furlane, il gndf training kit
2026/27, realizat de Macron, e a sul pet la acuile dal Fridl, simbul storic de comunitat furlane.
Une sielte che e infuartis il leam fra il club e il teritori propit tal an che I'Udin al fas fieste pai
130 agns de fondazion.

Za tai prins alenaments de stagjon, a pene tacats, i zuiaddrs blancs e neris a an doprat il
gn(f kit, caraterizat dai colors blu e zal dal Fridl. La presince de acuile sul cir e trasforme la
maie di alenament intun simbul di apartignince e e valorize storie e identitat furlane,
contribuint a promovile ancje fir dai confins regjonai.

«O sin une vore contents pe sielte dal Udin di valoriza sul lis s6s maiis la bandiere dal Frill»,
al declare il president de ARLeF, Eros Cisilino. «E je une iniziative cuntun significat
identitari fuart, che e met adun sport, storie e apartignince e che e contribuis a mostra, ancje
far de regjon, un simbul une vore inlidrisat intai tifés e inte comunitat furlane. E je une sielte
che e merete i nestris sincirs compliments», che nol a puartat nissun finanziament di bande
de Agjenzie.

La acuile dal FriQl, presinte su la bandiere dal Frill che e je ancje ricognossude cuntune leg
regjonal, si ispire al vessil doprat dal patriarcje Beltram di Saint Geniés, ae vuide dal
Patriarcjat di Aquilee tra il 1334 e il 1350. La bandiere € je la setime plui antighe in Europe
e il so esemplar origjinal al & conservat tal Museu dal Domo di Udin.

La colaborazion jenfri ARLeF e Udinese Calcio e conferme cemat che il sport al rivi a jessi
un veicul straordenari di promozion de culture e de identitat dal Fridl, rivant a puarta un dai
siei simbui plui rapresentatifs sui cjamps di alenament e intai stadis, denant dal public talian
e internazional.

Udin, ai 7 di Lui dal 2026

